
	БОСНА И ХЕРЦЕГОВИНА

Агенција за заштиту личних података 

у Босни и Херцеговини

С а р а ј е в о


Broj: UP1 JN 05-2-16-20-14-18/16 
Dana: 08.06.2016. 
Na osnovu člana 70. stav (3) i stava (6), te člana 68. stav (4) tačka f),  a u vezi sa članom 66. Zakona o javnim nabavkama Bosne i Hercegovine („Službeni glasnik BiH,“ broj: 39/14), direktor Agencije za  zaštitu ličnih  podataka  u  Bosni  i  Hercegovini   d o n o s i:
O  D  L  U  K  U  
o dodjeli ugovora 
a) Ugovor za nabavku usluge servisiranja i održavanja službenih vozila Agencije dodjeljuje se ponuđaču AUTOSERVIS IMS“ S.P- Pale, ponuda br: 03-05/16
b) Ponuda broj: 206/16 od 16.05.2016. ponuđača AC „QUATRO“ d.o.o. Sarajevo odbacuje se zbog neprirodno niske ponuđene cijene.
O b r a z l o ž e nj e

Agencija za zaštitu ličnih podataka u BiH (u daljem tekstu: Agencija) je na osnovu odluke direktora Agencije broj: 05-1-16-20-392-2/16 od 26.04.2016, objavila konkurentski postupak za nabavku usluge servisiranja i održavanja službenih vozila Agencije. Komisija za javne nabavke Agencije je dana 16.05.2016. izvršila otvaranje i analizu cijena dostavljenih ponuda i to: AC„QUATRO“ d.o.o. Sarajevo - 11.377,92 KM, „AUTODELTA“ d.o.o. Sarajevo - 18.692,00KM  i „AUTOSERVIS IMS“ S.P- Pale- 15.580,00KM.
Analizom cijena iz dostavljenih ponuda, te upoređivanjem sa cijenama svih ponuđača uočeno da je AC„QUATRO“ d.o.o. Sarajevo ( u daljem tekstu: AC), ponudio neprirodno niske cijene na pojedinim stavkama ponude. 

Iz tog razloga, Agencija se u skladu sa članom 66. stav (1) Zakona o javnim nabavkama, nabavkama i člana 17. stav (7) „Uputstva za pripremu modela tenderske dokumentacije i ponuda“ obratila AC-u sa zahtjevom broj: UP1 05-2-16-20-14-13/16 od 18.05.2016. da u roku od tri dana od prijema navedenog akta dostavi obrazloženje cijena kao i  poređenje sa tržišnim cijenama.
Dana 20.05.2016. Agencija je zaprimila odgovor AC-a u kojem se konstatuje da oni, kao ovlašteni Volkswagen serviser, garantuju kvalitet pružanja ponuđenih usluga. 
Agencija se aktom broj: UP1 KJN 05-2-16-20-14-15/16 od 24.05.2016, ponovo obratila AC-u, napominjući da nije tražila obrazloženje neprirodno niske cijene iz razloga što sumnja u kvalitet njihovih usluga, nego što je obavezna, u skladu sa članom 66. stav (1) Zakona o javnim nabavkama i člana 17. stav (7) „Uputstva za pripremu modela tenderske dokumentacije i ponuda“, tražiti obrazloženo pojašnjenje neprirodno niske cijene, istovremeno citirajući stav (2) navedenog člana  66. Zakona o javnim nabavkama koji ih obavezuje da pismenim putem dostave detaljno obrazloženje, uključujući i elemente cijene.

Takođe, u predmetnom dopisu, AC je upozoren da se, u slučaju da ne postupe po predmetnom zahtjevu, izlažu riziku da njihova ponuda, u skladu sa članom 68. stav (4) tačka f) Zakona o javnim nabavkama, bude odbačena.

Dana  27.05.2016, AC je dostavio odgovor na zahtjev od 24.05.2016. u kojem ponovo nije dao detaljno obrazloženje po stavkama navedenim u tabeli koja je priložena uz oba zahtjeva,  kako je to traženo od strane Agencije, nego je uz odgovor dostavio kopiju ponude broj: 55-41 koju je AC-u dostavio AUTOKOMERC ŠKORO d.o.o. 26.05.2016.
 Komisija za javne nabavke u Agenciji, sastala se 06.06.2016., izvršila uvid u zahtjeve za dostavljanje detaljnog obrazloženja neprirodno niskih cijena broj: UP1 KJN 05-2-16-20-14-13/16 od 18.05.2016. i broj: UP1 KJN 05-2-16-20-14-15/16 od 24.05.2016., kao i u odgovore AC-a od 19.05.2016. i 27.05.2016, te donijela jedinstven zaključak da ponudu AC„QUATRO“ d.o.o. Sarajevo broj: 206/16 od 16.05.2016., treba odbaciti zbog neprirodno niskih cijena ponude kao i zbog ne postupanja istog po zahtjevima Agencije da u skladu sa članom 66. Zakona o javnim nabavkama, detaljno obrazloži cijenu ponude.
U skladu sa članom 65.  Zakona o javnim nabavkama Bosne i Hercegovine, Komisija za javne nabavke je izvršila ocjenu najpovoljnije ponude po postupku nabavke usluge servisiranja i održavanja službenih vozila Agencije, sačinila zapisnik sa preporukom sa obrazloženjem predloženog najpovoljnijeg ponuđača br: UP1 JN 05-2-16-20-14-17/16 od 06.06.2016. i isti dostavila direktoru na usvajanje.
Shodno navedenom, a u skladu sa članom 89. stav (1) i člana 68. stav (4) tačka f) Zakona o javnim nabavkama, odlučeno je kao u dispozitivu odluke.

Pouka o pravnom lijeku:

Protiv ove odluke može se izjaviti žalba Agenciji za zaštitu ličnih podataka u Bosni i Hercegovini u roku od 10 dana od dana dostavljanja odluke.
Dostaviti:                                                                                              D I R E K T O R

2. odsjek za rač.mat. poslovanje                                                    Petar Kovačević
3. Web-redakciji                                                          
4. a/a                                                                                              
Sarajevo-Сарајево, Vilsonovo šetalište broj 10 - Вилсоново шеталиште број 10  

 tel/тел ++387 33 726-250,  faks/факс 726-251 

